WWW.GOVTRAVEL.AM ԻՆՏԵՐՆԵՏԱՅԻՆ ՀԱՍՑԵՈՒՄ ԶԵՏԵՂՎԱԾ ՈՐՈՆՈՂԱԿԱՆ ԷԼԵԿՏՐՈՆԱՅԻՆ ՀԱՐԹԱԿԻ ՄԻՋՈՑՈՎ ԱՎԻԱՏՈՄՍԵՐԻ, ՀՅՈՒՐԱՆՈՑՆԵՐԻ ԵՎ ՀԱՐԱԿԻՑ ԾԱՌԱՅՈՒԹՅՈՒՆՆԵՐԻ ԱՄՐԱԳՐՈՒՄՆԵՐ ԿԱՏԱՐԵԼՈՒ, ՍՊԱՍԱՐԿԵԼՈՒ ԵՎ ԱՅԴ ՀԱՄԱԿԱՐԳՈՎ ԻՐԱԿԱՆԱՑՎԱԾ ԱՄՐԱԳՐՈՒՄՆԵՐՈՎ ԱՎԻԱՏՈՄՍԵՐԻ ԴՈՒՐՍԳՐՄԱՆ 

ՊԱՅՄԱՆԱԳԻՐ No. ___________________

​​​​​ք. Երևան




  





   —————————
օր/ամիս/տարի

Սույն պայմանագիրը (այսուհետ՝ Պայմանագիր) կնքվում է հետևյալ կողմերի միջև.
«Էլեկտրոնային կառավարման ենթակառուցվածքների ներդրման գրասենյակ» ՓԲԸ (այսուհետ՝ «ԷԿԵՆԳ» ՓԲԸ)

	Պետ. գրանցման վկայականի համարը
	03Ա173877

	Պետ. գրանցման վկայականի տրման ամսաթիվը
	15.06.2011

	Պետ. գրանցման վկայականը տված մարմինը
	Իրավաբանական անձանց պետական ռեգիստրի Կենտրոնի տարածքային բաժին

	Իրավաբանական հասցե
	ՀՀ, 0010, ք. Երևան, Հանրապետության հրապարակ, Կառավարական տուն 1

	Գործունեության հասցե
	ՀՀ, 0010, ք. Երևան, Տիգրան Մեծի 4, 5-րդ հարկ

	Ի դեմս
	Տնօրեն Լեոնիդ Ավետիսյանի

	Բանկային տվյալներ
	«Ամերիաբանկ» ՓԲԸ,
 1570004596000800 

	ՀՎՀՀ
	02707093

	Կոնտակտային էլ. փոստի հասցե
	tickets@govtravel.am 


մի կողմից, և 

____________________________________________________________________________________​​​​​​​​​​​​__ [պետական կամ ՏԻ մարմնի կամ իրավաբանական անձի անվանումը] 
_____________________________________________________________ (այսուհետ՝ Պատվիրատու)
	Պետական գրանցման համարը
	

	Պետական գրանցման ամսաթիվը
	

	Իրավաբանական հասցե
	

	Գործունեության հասցե
	

	Ի դեմս /նշել պաշտոնը և անունը/
	

	Բանկային/գանձապետական հաշվի տվյալներ
	

	ՀՎՀՀ
	

	Ամրագրումների վերջնական հաստատողի անուն, ազգանուն և պաշտոն /լատինատառ/
	

	Ամրագրումների վերջնական հաստատողի հեռախոս և էլ. փոստի հասցե 
	

	Ամրագրումների վերջնական հաստատողին փոխարինող անձի անուն, ազգանուն և պաշտոն /լատինատառ/
	

	Ամրագրումների վերջնական հաստատողին փոխարինող անձի հեռախոս և էլ. փոստի հասցե
	

	Ճանապարհորդությունների կազմակերպիչի անուն, ազգանուն և պաշտոն /լատինատառ/
	

	Ճանապարհորդությունների կազմակերպչի հեռախոս և էլ. փոստի հասցե
	


համատեղ հիշատակման ժամանակ այսուհետ՝ Կողմեր:
Պայմանագիրը կնքվում է՝ հիմք ընդունելով ՀՀ կառավարության 22 սեպտեմբերի  2016  թվականի  N 982-Ն որոշումը, որի համաձայն  «ԷԿԵՆԳ» ՓԲԸ հանդիսանալով www.govtravel.am ինտերնետային հասցեում  զետեղված ավիափոխադրումների ծառայությունների գնման համար որոնողա​կան էլեկտրոնային հարթակի օպերատոր, իրականացնում է նշված համակարգի միջոցով ավիատոմսերի, հյուրանոցների և հարակից ծառայությունների ամրագրումների դուրսգրման գործակալության գործառույթ:

1. Պայմանագրի առարկան
1.1. Սույն պայմանագրով «ԷԿԵՆԳ» ՓԲԸ-ն Պատվիրատուին կամ վերջինիս իրավասու անձանց մատուցում է www.govtravel.am ինտերնետային հասցեում զետեղված հղումով որոնողա​կան էլեկտրոնային հարթակի միջոցով ավիատոմսերի, հյուրանոցների և հարակից ծառայությունների ամրագրումների համակարգի (այսուհետ` Համակարգ) հասանելիության, սպասարկման և իրականացված ամրագրումների դուրսգրման ծառայություններ (այսուհետ` Ծառայություններ)՝ միաժամանակ հանդես գալով որպես այդ համակարգի միջոցով ճամփորդական բնույթի ծառայություններ մատուցող ընկերությունների և ավիատոմսեր վաճառող ավիափոխադրող ընկերությունների և գործակալների (այսուհետ՝ բոլորը համատեղ «պրինցիպալներ») համապատասխանաբար գործակալ կամ ենթագործակալ, որը  պրինցիպալների անունից և վերջիններիս հաշվին դուրս է գրում ավիատոմսեր և կատարում է այլ տեսակի ծառայությունների ամրագրումներ, կատարում է պրինցիպալների հետ փոխհաշվարկներ, իսկ Պատվիրատուն պարտավորվում է վճարել պրինցիպալներին հասանելիք գումարները և «ԷԿԵՆԳ» ՓԲԸ-ի կողմից մատուցված ծառայությունների վճարները՝ Պայմանագրով սահմանված կարգով: 

2. Ծառայությունների մատուցման կարգը
2.1. «ԷԿԵՆԳ» ՓԲԸ-ը Պատվիրատուի համար բացում և վարում է Համակարգում՝ www.govtravel.am դոմենային հասցեում հասանելի, միայն տվյալ Պատվիրատուին և վերջինիս իրավասու անձանց համար հասանելի առանձնացված ինտերնետային կայք և տրամադրում է անհրաժեշտ մուտքային վավերապայմաններ հատկացված ինտերնետային կայքում Պատվիրատուի բոլոր աշխատակիցների անձնական գրասեղաններ բացելու, վարելու և կառավարելու համար: Առաձնացված էջում իրավասու անձանց գրանցումները և գրանցված անձանց կողմից կատարված ամրագրումների հաստատման նկատմամբ հսկողությունը իրականացնում է Պատվիրատուի ամրագրումների վերջնական հաստատողը կամ վերջինիս փոխարինող անձը: 

2.2. Համակարգում ամրագրումների որոնումներ կարող է կատարել համակարգում որպես ճանապարհորդող գրանցված ցանկացած անձ՝ միայն իր համար, կամ Պատվիրատուի ճանապարհորդությունների կազմակերպիչը՝ Պատվիրատուի ինտերնետային կայքում որպես ճանապարհորդող գրանցված ցանկացած այլ անձի համար:

2.3. Ճանապարհորդողի կամ ճանապարհորդությունների կազմակերպչի կատարած որոնման արդյունքում ամրագրումը Համակարգում պահպանվում է մինչև դրանում նշված գնման վերջնաժամկետը, և դրա վերաբերյալ համապատասխան էլեկտրոնային ծանուցում է ուղարկվում Պատվիրատուի ամրագրումները վերջնական հաստատող անձին: Ընդ որում, մինչև ավիատոմսի փաստացի դուրսգրումը «ԷԿԵՆԳ» ՓԲԸ-ի կողմից տվյալ ավիատոմսի գնման վերջնաժամկետները համակարգում առանց նախազգուշացման կարող են փոփոխվել ավիափոխադրողների կողմից: Հետևաբար՝ ամրագրում կատարողը պետք է հաշվի առնի վերջնաժամկետը վրա հասնելու, դրա դիմաց վճարում կատարելու և դրա դուրսգրման համար ողջամիտ ժամկետ նախատեսելու անհրաժեշտությունը, հատկապես, ոչ աշխատանքային ժամերին կամ օրերին վերջնաժամկետը լրանալու պարագայում:  

2.4. Ամրագրումների վերջնական հաստատող անձը կարող է ճանապարհորդողի կամ ճանապարհորդությունների կազմակերպչի կատարած ամրագրումը մերժել, վերադարձնել խմբագրման կամ հաստատել:

2.5. Եթե մինչև նախնական ամրագրման վերջնաժամկետը լրանալն ամրագրումները հաստատող անձը տվյալ ամրագրումը չի հաստատում կամ այն հաստատում է հաշվի չառնելով նախորդ կետով սահմանված ողջամիտ ժամկետը, ամրագրումը Համակարգում ավտոմատ չեղարկվում է:
2.6.  Հաստատված յուրաքանչյուր ամրագրման հիման վրա «ԷԿԵՆԳ» ՓԲԸ-ն իրականացնում է տվյալ ավիատոմսի դուրսգրում էլեկտրոնային եղանակով, իսկ հյուրանոցի, ավտոմեքենաների վարձույթի կամ գնացքների ամրագրման դեպքում դրա հաստատումը կատարվում է Համակարգի կողմից ավտոմատ կերպով, եթե ամրագրող անձն իր անձնական էջում մուտքագրել է տվյալ հյուրանոցի, ավտոմեքենաների վարձույթի կամ գնացքների ամրագրումը երաշխավորելու կամ անհապաղ դուրսգրման ենթակա ավիատոմսի դուրսգրման նպատակով պահանջվող բանկային քարտի վավերապայմաններ:

2.7. Ինն անձից ավել խմբի համար ամրագրումներ կատարելու դեպքում Պատվիրատուի ճանապարհորդությունների կազմակերպիչը կարող է նախապես՝ ոչ պակաս, քան ուղևորությունից 10 (տասն) օր առաջ դիմել «ԷԿԵՆԳ» ՓԲԸ-ին՝ խմբային ամրագրում կատարելու հայտով, պայմանով, որ խմբում ընդգրկված յուրաքանչյուր անձի համար Համակարգում նախապես բացվել է անձնական էջ: Խմբի բոլոր անդամների համար ավիափոխադրման ամրագրում կատարելուց հետո բոլոր ամրագրումները փոխանցվում են Պատվիրատուի ամրագրումների վերջնական հաստատող անձին՝ հաստատվելու նպատակով:

2.8. Պատվիրատուն ինքնուրույն է վերահսկում ՀՀ կառավարության 22.09.2016թ. N 982-Ն որոշմամբ սահմանված կարգի կամ իրավասու այլ մարմինների կողմից սահմանված ավիատոմսերի կամ ճամփորդական ծառայությունների գնման չափորոշիչները, պահանջները և առանձնահատկությունները  սահմանող պահանջների կատարումը, սակայն իրավասու պետական մարմինների պահանջով՝ ՀՀ օրենսդրությամբ սահմանված կարգով Պատվիրատուի կողմից կատարված ամրագրումների վերաբերյալ տեղեկությունները «ԷԿԵՆԳ» ՓԲԸ-ի կողմից կարող են տրամադրվել պետական իրավասու մարմիններին, իսկ նախկինում կատարված գործարքների վերաբերյալ տեղեկությունները կարող են հրապարակվել նաև www.govtravel.am ինտերնետային կայքում: Ցանկացած պարագայում «ԷԿԵՆԳ» ՓԲԸ-ն ամրագրման դիմաց տոմսերը դուրս է գրում, եթե Պատվիրատուի ամրագրումների վերջնական հաստատողը կամ նրան փոխարինող անձն էլեկտրոնային եղանակով՝ համակարգի միջոցով կամ հաստատողի էլեկտրոնային փոստով ուղարկված  հաղորդագրությամբ  հաստատել են այդպիսի ամրագրումը:  

2.9. «ԷԿԵՆԳ» ՓԲԸ-ն Ծառայությունները մատուցում է ՀՀ կառավարության կողմից սահմանված որոշումների և այլ կիրառելի իրավական ակտերի հիման վրա, որոնք նաև կարող են ընդունվել Պայմանագիրը կնքելուց հետո: Պայմանագրով չկարգավորված հարցերը կարգավորվում են վերոնշյալ իրավական ակտերի համաձայն:
2.10. Համակարգից օգտվելուն և ամրագրումներ կատարելուն աջակցելու համար, ինչպես նաև Ծառայությունների հետ կապված հարցեր և խնդիրներ ունենալու դեպքում Պատվիրատուն կարող է կապվել «ԷԿԵՆԳ» ՓԲԸ-ի ամրագրումների բաժնի հետ: 

3. Վճարման պայմանները
3.1. Վերջնական հաստատված ամրագրման դիմաց վճարումը պետք է կատարվի անմիջապես «ԷԿԵՆԳ» ՓԲԸ-ին՝ հետևյալ վճարման եղանակներից որևէ մեկով՝
· www.govtravel.am ինտերնետային կայքում զետեղված վճարման համակարգով, կիրառելով ԱՐՔԱ, ՎԻԶԱ և ՄԱՍՏԵՐ ՔԱՐԴ միջազգային համակարգերի կողմից թողարկված բանկային քարտ,

· «ԷԿԵՆԳ» ՓԲԸ-ի գրասենյակում կատարելով անկանխիկ վճարում նշված բանկային քարտի միջոցով կամ

· անկանխիկ փոխանցում կատարելով «ԷԿԵՆԳ» ՓԲԸ-ի՝ www.govtravel.am ինտերնետային կայքում զետեղված բանկային հաշվին: 
      Ընդ որում, ցանկացած եղանակով վճարում կատարելիս վճարող անձը պարտավոր է նշել տվյալ ամրագրման համար Համակարգի կողմից ստեղծված 6-նիշանի անհատական նույնականացման կոդը (հայտնի է որպես Reservation Number, PNR կամ Booking Code), որը կարող է բաղկացած լինել լատինական այբուբենի որոշակի տառերի և թվերի համակցությունից: Վճարման պայմաններում անհատական նույնականացման կոդը սխալ նշելու կամ ընդհանրապես չնշելու դեպքում Պատվիրատուն կրում է տվյալ ամրագրումը չեղարկելու հետ կապված բացասական հետևանքների ռիսկը: 
3.2. Պատվիրատուի կամ շահագրգիռ անձի պահանջով վերջնական հաստատված ավիատոմսը դուրս գրելուց առաջ կամ հետո «ԷԿԵՆԳ» ՓԲԸ-նՊատվիրատուին էլեկտրոնային եղանակով ներկայացնում է երկու հաշիվ՝ մեկը Համակարգի միջոցով դուրս գրված ավիատոմսի գնի համար, մյուսը՝ «ԷԿԵՆԳ» ՓԲԸ-ի մատուցած Ծառայությունների վճարի համար, որը որոշվում է www.govtravel.am ինտերնետային կայքում զետեղված ծառայությունների սակագներով:
3.3. Ավիատոմսի գինը որոնման համակարգում արտացոլվում կամ ամրագրվում է օտարերկրյա արժույթով (իսկ համեմատություն կատարելու համար զուտ տեղեկատվական նպատակներով այն կարող է զուգորդվել նաև ՀՀ դրամով): Փոխհաշվարկների նպատակով Պատվիրատուին ներկայացվող հաշվի մեջ գնվող ավիատոմսի արժեքը արտացոլվում է և ենթակա է վճարման ՀՀ դրամով՝ հաշվարկված գնման օրվա համար ՀՀ կենտրոնական բանկի հայտարարած միջին փոխարժեքով:

3.4. Ավիատոմսերից բացի այլ ամրագրումների դեպքում ամրագրումը կատարած անձը պետք է դրա համար վճարի բանկային քարտով՝ անմիջապես Համակարգի միջոցով: Այդպիսի յուրաքանչյուր ամրագման համար Ծառայությունների վճարը գանձվում է առանձին, որի համար «ԷԿԵՆԳ» ՓԲԸ-ն ներկայացնում է հաշիվ՝ ըստ www.govtravel.am ինտերնետային կայքում զետեղված ծառայությունների սակագների: 
3.5. Ներկայացված հաշիվները ենթակա են վճարման առավելագույնը 5 (հինգ) աշխատանքային օրվա ընթացքում՝ www.govtravel.am ինտերնետային կայքում առցանց, «ԷԿԵՆԳ» ՓԲԸ- գրասենյակում բանկային քարտերի միջոցով կամ «ԷԿԵՆԳ» ՓԲԸ-ի բանկային հաշվին փոխանցում կատարելու միջոցով: 

3.6. Հաշիվը վճարելու ժամկետը խախտելու դեպքում չվճարված գումարի նկատմամբ հաշվարկվում է ուշ վճարման տույժ՝ օրական 0,2 (զրո ամբողջ երկու տասնորդական) տոկոսի չափով: Ընդ որում, սույն պայմանագրի 3.5 կետում նշված ժամկետը պայմանագրի գործողության ընթացքում առնվազն մեկ անգամ խախտելու դեպքում «ԷԿԵՆԳ» ՓԲԸ-ն իրավունք ունի այնուհետև Պատվիրատուի կողմից կատարված բոլոր հաջորդական ամրագրումների գծով ավիատոմսերի դուրսգրում չիրականանցել, եթե սույն պայմանագրում նշված բանկային հաշվին սույն պայմանագրում նշված ցանկացած եղանակով չի կատարվում հաստատված ամրագրման ամբողջական գումարի մուտքագրում: 

3.7. Վճարումը 30 (երեսուն) օրից ավել ուշացնելու դեպքում «ԷԿԵՆԳ» ՓԲԸ-ն իրավունք ունի կասեցնել Պատվիրատուին տրամադրված առանձնացված ինտերնետային կայքի հասանելիությունը մինչև պարտքի ամբողջական մարումը: 

3.8. Սույն պայմանագրի 3.6 և 3.7 կետերով սահմանված դեպքերում «ԷԿԵՆԳ» ՓԲԸ-ն որևէ պատասխանատվություն չի կրում Պատվիրատուի կողմից համակարգին հասանելիություն չունենալու կամ ավիատոմսը ժամանակին դուրս չգրվելու հետևանքով Պատվիրատուի կրած իրական վնասների կամ բաց թողնված օգուտի համար:       
3.9. Անհրաժեշտության դեպքում, Պատվիրատուի հանձանարարությամբ, «ԷԿԵՆԳ» ՓԲԸ-ն կարող է կատարել ավիատոմսերի և այլ ծառայությունների ամրագրումներ, փոփոխություններ, չեղարկում և վերադարձ, որի համար «ԷԿԵՆԳ» ՓԲԸ-ն իրավասու է գանձել լրացուցիչ ծառայությունների վճարներ՝ ըստ www.govtravel.am ինտերնետային կայքում զետեղված ծառայությունների սակագների: Այդպիսի ամրագրումների դեպքում, «ԷԿԵՆԳ» ՓԲԸ-ի մատուցած Ծառայությունների վճարից բացի, հանձնակատարին ներկայացվում է նաև հաշիվ՝ ամրագրումների արժեքի համար:
4. Ամրագրման փոփոխություն կամ չեղարկում
4.1. Դուրս գրված ավիատոմսերը կամ ամրագրումները կարող են փոփոխվել կամ չեղարկվել բացառապես պրինցիպալների կողմից սահմանված հիմնական պայմանների և կանոնների համաձայն, հաշվի առնելով «ԷԿԵՆԳ» ՓԲԸ-ի կողմից սահմանված լրացուցիչ պահանջները: 
4.2. Ավիատոմսերի փոփոխման և վերադարձի դեպքում, եթե նման հնարավորություն սահմանված է տվյալ ավիատոմսի վաճառքի պայմաններով, Պատվիրատուին կամ դրա համար փաստացի վճարում իրականացրած անձին վերադարձվում է ավիափոխադրողի կողմից «ԷԿԵՆԳ» ՓԲԸ-ին տվյալ ավիատոմսով փաստացի վերադարձվող կամ հաշվարկվող գումարը ամբողջությամբ, հաշվի առնելով տվյալ ավիատոմսի պայմաններով կիրառվող տույժերի կամ գանձումների նվազեցումները: Նման դեպքերում վերադարձման ենթակա չէ նաև «ԷԿԵՆԳ» ՓԲԸ-ի կողմից տվյալ ավիատոմսի դուրս գրման համար արդեն իսկ մատուցված ծառայությունների դիմաց հրապարակված սակագներով հաշվարկված միջնորդավճարները և գանձումները, որոնք Պատվիրատուին ներկայացվում են առանձնացված հաշվի տեսքով, եթե այլ բան սահմանված չէ www.govtravel.am ինտերնետային կայքում զետեղված ծառայությունների սակագներով: Եթե ավիափոխադրողն է չեղարկում ավիափոխադրումը, ապա «ԷԿԵՆԳ» ՓԲԸ-ի մատուցած Ծառայությունների վճարը չեղարկված ավիափոխադրմանը համամասնորեն ենթակա է վերադարձման Պատվիրատուին:
4.3. Ավիատոմսը կամ ամրագրումը մասնակիորեն կամ ամբողջությամբ չեղարկելու նպատակով շահագրգիռ անձը,  կախված ավիատոմսի կամ այլ վաճառքի պայմաններից, պետք է դիմի անմիջապես տվյալ ավիափոխադրողին՝ զանգահարելով վերջինիս կողմից հայտարարված սպասարկման կենտրոն, կամ «ԷԿԵՆԳ» ՓԲԸ- զանգահարելով www.govtravel.am ինտերնետային կայքում զետեղված հեռախոսահամարներով: 

4.4. Փոփոխման կամ չեղարկման հնարավորություն նախատեսող ամրագրումը փոփոխելու կամ չեղարկելու միջնորդությունը կատարվում է ողջամիտ ժամկետում՝ ՀՀ կառավարության կողմից աշխատանքային օր ճանաչված օրերին Երևանի ժամանակով ժամը 09:00-ից մինչև ժամը 18:00-ը: 

4.5. Կատարվող փոփոխության կամ չեղարկման հաստատման համար պրինցիպալների կամ «ԷԿԵՆԳ» ՓԲԸ-ի կողմից սահմանված վճարները շահագրգիռ անձանց կողմից պետք է վճարվեն մինչև փոփոխությունը կամ չեղարկումը կատարելու վերաբերյալ վերջնական հաստատումը: 

4.6. Աշխատանքային ժամերից դուրս կատարվող հրատապ գործարքների համար «ԷԿԵՆԳ» ՓԲԸ-ն կարող է գանձել լրացուցիչ վճար՝ www.govtravel.am ինտերնետային կայքում զետեղված և տվյալ պահին գործող ծառայությունների սակագներով: 

4.7. Փոփոխություն կատարող կամ չեղարկող շահագրգիռ անձը կարող է ինքնուրույն վճարել փոփոխությունների կամ չեղարկման հետևանքով ավիափոխադրողների կողմից սահմանված և գանձման ենթակա վճարները, տույժերի, տուգանքները և «ԷԿԵՆԳ» ՓԲԸ-ի միջնորդավճարը: Եթե նշված վճարները կատարելու է Պատվիրատուն, որին կցված է տվյալ ամրագրումը, ապա մինչև փոփոխությունը կամ չեղարկումը «ԷԿԵՆԳ» ՓԲԸ-ին պետք է ներկայացնել Պատվիրատուի՝ ամրագրումները վերջնական հաստատող անձի գրավոր համաձայնությունը՝ թղթային եղանակով կամ գրանցված էլեկտրոնային փոստով ուղարկված ծանուցմամբ:
	


5. Անհաղթահարելի ուժի ազդեցությունը
5.1. Կողմերն ազատվում են իրենց պարտավորություններն ամբողջությամբ կամ մասնակիորեն չկատարելու համար պատասխանատվությունից, եթե դա եղել է անհաղթահարելի ուժի` տվյալ պայմաններում արտակարգ և անկանխելի հանգամանքների հետևանքով: Այդպիսի իրավիճակներ են երկրաշարժը, ջրհեղեղը, հրդեհը, պատերազմը, ռազմական կամ արտակարգ դրությունը, հաղորդակցության միջոցների խափանումը և այլն, որոնք անհնարին են դարձնում Պայմանագրով պարտավորությունների կատարումը:

6. Պայմանագրի ժամկետ և լուծում 
6.1. Պայմանագիրն ուժի մեջ է մտնում երկկողմանի ստորագրման պահից և գործում է անորոշ ժամկետով:

6.2. Պատվիրատուն իրավունք ունի ցանկացած ժամանակ, 15 (տասնհինգ) օր առաջ ծանուցելով «ԷԿԵՆԳ» ՓԲԸ-ին, լուծել Պայմանագիրը:

7. Այլ պայմաններ
7.1. Պատվիրատուն է պատասխանատու «ԷԿԵՆԳ» ՓԲԸ-ի կողմից Պատվիրատուին տրամադրված առանձնացված ինտերնետային կայքի միջոցով բացված անձնական գրասեղանների միջոցով կատարված, փոփոխված և չեղարկված ամրագրումների, դրանցում զետեղված տվյալների ճշտության և դրանց հիման վրա կատարված վերջնական հաստատումների արդյունքում պրինցիպալների առջև առաջացող ֆինանսական հետևանքների համար: 

7.2. Համակարգից օգտվելով՝ Պատվիրատուն և իր համապատասխան աշխատակիցները տալիս են անվերապահ համաձայնություն, որ սույն պայմանագրի շրջանակներում ծառայությունները մատուցելու, Համակարգից օգտվելու և անձնական գրասեղաններ բացելու և սպասարկելու նպատակով Պատվիրատուն, «ԷԿԵՆԳ» ՓԲԸ-ն և պրինցիպալները իրավասու են մշակել, պահպանել և օգտագործել տվյալների սուբյեկտի անձնական տվյալները և, անհրաժեշտության դեպքում, դրանք կարող են փոխանցել սույն պայմանագրով սահմանված ծառայությունների մատուցման շրջանակներում իրենց հետ համագործակցող երրորդ անձանց՝ դրանց նպատակային օգտագործման համար: Պատվիրատուն, «ԷԿԵՆԳ» ՓԲԸ և վերջինիս պրինցիպալները անձնական տվյալները մշակում և պահպանում են այն ծավալով և այնքան ժամկետով, որքան անհրաժեշտ է սույն պայմանագրով սահմանված ծառայությունները պատշաճ մատուցելու համար: Պատվիրատուն երաշխավորում է, որ սույն պայմանագրով նախատեսված Համակարգն օգտագործելիս իր համապատասխան աշխատակիցներից կստանա սույն կետով սահմանված համաձայնությունը՝ Պայմանագրով նախատեսված ծառայությունները մատուցելու նպատակով անձնական տվյալներ մշակելու և պահպանելու համար:  Պատվիրատուն տվյալների սուբյեկտի համաձայնությունն ստանալու նպատակով տվյալների սուբյեկտին պարտավոր է պատշաճ ծանուցել տվյալներ մշակելու մտադրության մասին: Տվյալների սուբյեկտի համաձայնությունը ստանալու փաստն ապացուցելու, իսկ հանրամատչելի անձնական տվյալներ մշակելու դեպքում դրանց հանրամատչելի լինելու փաստն ապացուցելու պարտականությունը սույն պայմանագրով կրում է Պատվիրատուն:

7.3. Պայմանագրի ներքո կողմերի միջև ծանուցումները պետք է հանձնվեն առձեռն, ուղարկվեն գրավոր նամակով կամ էլեկտրոնային եղանակով՝ հաստատված էլեկտրոնային ստորագրությամբ` Պայմանագրում նշված հասցեներով, եթե Պայմանագրով այլ բան նախատեսված չէ:

7.4. Պատվիրատուն իր ամրագրումները վերջնական հաստատող անձի, նրան փոխարինող անձի և ճանապարհորդությունների կազմակերպչի տվյալները կարող է փոփոխել՝ «ԷԿԵՆԳ» ՓԲԸ-ին ուղարկելով համապատասխան ծանուցում:

7.5. «ԷԿԵՆԳ» ՓԲԸ-ն իրավասու է Պայմանագրում, այդ թվում առանց սահմանափակման՝ www.govtravel.am ինտերնետային կայքում զետեղված ծառայությունների սակագներում, կատարել փոփոխություններ՝ առնվազն 20 (քսան) օր առաջ ծանուցելով Պատվիրատուին: Ծանուցման մեջ նշված ժամկետի ավարտին Պայմանագիրը համարվում է համապատասխանաբար փոփոխված: Ծանուցումը կցվում է Պայմանագրին և համարվում դրա անբաժանելի մասը:  

7.6. Պայմանագրի հետ կապված վեճերը կարգավորվում են բանակցային ճանապարհով, իսկ համաձայնության չգալու դեպքում՝ ՀՀ օրենսդրությամբ սահմանված կարգով:

7.7. Պայմանագիրը կնքվում է երկու բնօրինակից` մեկական Կողմերից յուրաքանչյուրի համար:

	«ԷԿԵՆԳ» ՓԲԸ 

